4 јуни- Меѓународен ден на децата жртви на насилство


             Сите деца имаат право да бидат заштитени од насилство, експлоатација и злоупотреба. Децата треба да имаат безгрижно детство, а не да живеат во страв. Насилството врз децата е едно од најчестите насилства, тие се злоупотребени и присилени на питање. Најчесто родителите ги тераат децата да стојат на улиците и да питаат.Овие деца секојдневно се изложени на омаловажување, навреди и тепање. Сето ова има длабоки последици врз нивниот психофизички развој.
             Така беше и случајот со девојчето кое случајно го сретнав на раскрсницата на која што питаше и се обидов да и помигнам. Едно есенско утро поминувајќи со мојот автомобил, застанав на еден семафор и видов едно девојче како продава паломи. Девојчето се приближи до мојот автомобил и љубезно ме праша дали сакам да купам паломи. Кога го погледнав девојчето во очи ја видов нејзината голема тага. Ја прашав дали би сакала да ми ги продаде сите паломи, а таа се насмевна и со задоволство ми ги даде паломите. Јас и дадов пари, сок и ѓеврек, таа беше многу среќна, си отиде и седна покрај улицата. Утредента пак го видов девојчето на истото место. Ја повикав и и дадов едно големо ќесе во кое имаше нова обелка и играчки, повторно и дадов пари и нешто за јадење и пиење. Таа беше радосна и одвај чекаше да види што сум и купила. Следното утро кога одев на работа видов како една жена и ги зема парите на девојчето, како и вика и ја малтретира. Излегов од автомобилот и почнав да се карам со жената. Таа ми рече да се не мешам бидејќи и била мајка, а јас и реков дека мајка не се станува со тепање и малтретирање, туку со љубов и разбирање. Девојчето силно ме прегрна и ме замоли да ја земам со мене. Јас ја земав и ја однесов во центарот за социјални грижи за да ја згрижат во дом и да ја заштитат од малтретирање. По некое време девојчето го однесоа во дом и таму си најде многу нови другарчиња и беше многу среќна. Јас ја посетував секој ден и на сите деца им носев подароци.
               Секогаш треба да им помогнеме и да ги заштитиме луѓето кои што се соочуваат со некој вид на насилство, а најмногу на децата и да ги охрабриме да го пријават насилството.  Треба да бидеме хумани, солидарни, добродушни и љубезни.

